
Vasantatilaka Stuti

వసన్తతిలకాస్తుతిః

పాదగుహ్యగుదనాభిహృచ్ఛిరోధాతుమణ్డలగమేరుపృష్ఠగమ్   ।
నాడికాసమయవజ్రపద్మగం  త్వాం నమామ్యుభయచిత్తహేరుకమ్ ॥ ౧॥
గుహ్యకోకనదకర్ణికాన్తరవ్యోమపఞ్చకమహానభఃస్థితమ్   ।
ధర్మధాతుతిలకాద్వయాద్వయం త్వాం నమామి సహజాత్మహేరుకమ్ ॥౨॥
కాలమేఘపటలాన్తరోచ్ఛలదవిద్యుదుగ్రపటలాధికత్విషమ్  ।
సత్త్వభాజనయుగప్రదాహికాం  త్వాం నమామి జగదమ్బ హేరుకీమ్ ॥ ౩॥
నాభిచక్రకుహరామ్బురాశితో  వజ్రవారిజసమాజసమ్భవామ్  ।
సౌధసారరసపానలమ్పటాం త్వాం నమామి బడవానలత్విషమ్ ॥ ౪॥
ఇతి శ్రీవసన్తతిలకాస్తుతిః  సమాప్తా ॥

